
Skólaráð 12. des 2023 
 
Mættir: Arna Þórðardóttir (fulltrúi grenndarsamfélags), Anna Halldórsdóttir (fulltrúi 
foreldra), Björn Gunnarsson (fulltrúi kennari), Gréta Bentsdóttir (fulltrúi kennara), Halldóra 
Björgúlfsdóttir (fulltrúi almennra starfsmanna), Brynjar M. Ólafsson (skólastjóri), Kjartan 
Haraldsson (ritari), Halldór Gauti Tryggvason (fulltrúi nemenda). Á fundinum voru gestir 
frá nemendaráði Snælandsskóla og IGLÓ.  

 

• Skólastjóri kynnti gesti fundarins fyrir skólaráði og sagði öllum stuttlega frá vinnu 
skólaráðsins. Fundurinn var hugsaður sem vettvangur nemenda til að koma áleiðis 
ábendingum eða athugasemdum til ráðsins. Það er stefna Kópavogsbæjar að 
Kópavogur sé barnvænt samfélag og er þessi fundur einn liður í því að valdefla 
nemendur og vinna meira með nemendalýðræðið. Gestum fundarins var sagt frá 
hinum ýmsu þáttum sem eru hluti af stefnu bæjarins, eins og barnaþingi, 
ungmennaráði og þeirri stefnu að sem flestir skólar í Kópavogi séu Réttindaskólar 
UNICEF. Skólastjóri tók það að sjálfsögðu fram að Snælandsskóli hafi verið fyrsti 
skólinn í Kópavogi til að hljóta þá viðurkenningu. 

• Kynntar voru niðurstöður frá síðasta barnaþingi sem var haldið síðastliðið vor og þær 
tillögur sem kynntar voru fyrir bæjarstjórn. 

o Þar kom fram að nemendur í Kópavogi vilja fleiri námsferðir til að auka 
verklegt nám og til að skapa góðar minningar. Nemendur í Snælandsskóla 
hafa verið að fara á  Reyki í 7. bekk og í 9. bekk á Laugarvatn. Barnaþing 
ályktaði einnig um að hafa frítt í strætó fyrir nemendur, að kynfræðsla í skólum 
myndi byrja fyrr, eða í  5.-6. bekk, að alla hreinlætisvörur fyrir nemendur væru 
fríar (t.d. tíðarvörur),  að fartölvur kæmu í stað i-pada og að bæta þyrfti 
aðstöðu barna með greiningar. Rætt var um tillögurnar og hvernig staðan væri 
í Snælandsskóla og m.a. nefnt að nú þegar hefur Snælandsskóli komið 
tíðarvörum fyrir á salernum skólans en það var ósk sem kom frá réttindaráði 
skólans ári fyrr. 

• Það voru einnig kynntar tillögurnar sem komu frá ungmennaráði síðastliðið vor. 
o Þar var ályktað um aukið aðgengi að útiruslafötum í hverfum bæjarins, að 

meira jafnrétti væri í skipulagningu á íþróttum allra kynja, að lengja þyrfti 
framhaldsskólann aftur í 4 ár og að auka þyrfti hinsegin- og 
fjölmenningarfræðslu í skólum. 

• Í kjölfar kynningar þá voru umræður og spurningar um tillögur barnaþings og 
ungmennaráðs. 

o Jákvæðar umræður spunnust um viðhorf til nemendalýðræðis og að slík 
vinnubrögð myndu ýta við ungu fólki til að taka þátt í slíku starfi. 

• Skólastjóri kynnti einnig niðurstöður könnunar um nemendastýrðu viðtölin sem voru í 
október. 

o Niðurstöðurnar sýndu að nemendum fannst ganga vel í viðtölunum og flestum 
gekk vel að undirbúa sig. Nokkur opin svör voru birt. Nemendur virtust sáttir 
við þessa tilraun. 

o Foreldrar voru einnig jákvæðir, þeim fannst ganga vel og að nemendur hafi 
staðið sig vel í viðtölunum. Snælandsskóli ætlar að hafa blöndu í vetur, 
nemendastýrð viðtöl að hausti en á vorönninni verða hefðbundin viðtöl í lok 
námsmats. 

• Að lokum var komið að nemendaráðinu að koma með nokkra punkta sem gætu 
hjálpað okkur að bæta skólastarfið í Snælandsskóla. Hér að neðan eru punkarnir frá 
þeim. 

o Nemendur vilja fækka prófum á viku og þeir vilja meira samráð á milli kennara 
þegar kemur að skipulagningu námsmats. 



o Þeir vilja að nemendur fái tækifæri til að vinna oftar á fjölbreyttari hátt. Þeir 
vilja meiri fjölbreytileika í námsmati. Mikil ánægja er með fjölbreytnina í 
dönskutímum. 

o Nemendur vilja meiri og betri kynfræðslu. Eins og staðan er í dag erum við 
með kennslu í kynfræðslu og aðkeypta þjónustu. 

o Kvartað var yfir götóttum skóhillum. 
o Nemendur í 10. bekk vilja fleiri samfélagsfræði- og náttúrufræðitíma, rætt var 

um skipulagið og vinnutímana.  
o Það er áhugi fyrir því að fá boltapumpu í gamla íþróttasalinn. 
o Nemendum er of oft of kalt eða of heitt :) 
o Nemendur Snælandsskóla vilja körfuboltavöll á skólalóðina. 
o Þeir vilja stækka fatahengin og bæta aðstöðuna fyrir skó og útiföt. 
o Þeir vilja betri og þægilegri lýsingu, þeim finnst erfitt að vinna í vondri birtu. 

Það kom upp hugmynd um dimmera í stofunum. 
o Nemendur vilja fartölvur í stað I-pada. 
o Þeir vilja láta opna Appstore aftur. Rætt var um forrit eins og Capcut, notkun 

nemenda á tölvuleikjum, persónuverndarsjónarmið og vinnulag. 
o Fulltrúi grenndarsamfélagsins spurðist fyrir um hugmyndakassa. Það koma 

fram í umræðum að sérstakur hnappur væri á heimasíðunni undir réttindaráði 
skólans þar sem hægt væri að koma fram ábendingum. 

o Loks kom fram að sumir nemendur vilja fótboltamót á milli skóla á 
unglingastigi og að gangarnir væru meira kósý. 

 
Rætt var um allar þessar tillögur í lok fundar, sumt útskýrt en annað verður skoðað og reynt 
að bæta. 
 


